
Moin, leev Toehörers, 
weer maal stunn Kickers Emden na dat Spöl tegen TuS Pesem (Pewsum) mit leeg Hannen 
dor. Ofwall de Mannskupp gaar neet so schlecht spölt hett, wurr tegen Pesem mit 1:2 
verloren. 
Vör blot 450 Toekiekers harr Pesem in dat Derby anfangs de betere Kansen. Anfred Krzatals 
harr dat 1:0 für Pesem up Foet, man he vergaff. Kickers spölte in de Achtermannskupp, nettso 
as ok in de lesd Spölen, toe lichtsinnig. Eerst in de 20. Menüte ´n moi Angreep van Kickers, 
Sebastian Bloem nimmt de Ball moi mit Geföhl an, man he skütt over `t Tor. 
 
Van dor an leep dat för Kickers beter. Kickers mook druck! Man völ kwamm dor bi neet ruut. 
Se trauten sük neet, ok maal ut de tweed Rieg up dat Tor van Pesem toe sketen. De Ball wurr 
alltied weer quer spölt. Dordör harr de Achtermannskupp van Pesem dat licht, de Angreep 
oftoewehren.  
De kunn aber de 28. Menüte ok nix maken, as Kickers dreemaal ´n Kans up ´n Tor harr un 
eerst in de dart Versök dör Sebastian Bloem toe dat 1:0 für Kickers insketen kunn. Kickers 
bleev an Drücker, man vör dat Tor was dat mit de Herrelkheid ut. In de 44. Menüte muss 
René Carsten Kopp un Kraag riskeeren, um tegen Christian Diener de Utgliek toe 
verhinnern. 
 
Na de Wessel wullen beid Mannskuppen hör Heil in de Offensive söken. Kickers funn mit ´n 
Kans för Bloem an, veer Menüten later harr de Pesemer Christopher Vossbrink ´n groot 
Kans mit de Kopp. Un Pesem markte, hier is noch wat toe haalen. Un in de 67. Menüte was 
dat dann sowiet. Diener leep alleen up Kickerstorwart Carstens toe un kunn de Ball licht toe 
de Utgliek in `t Nett sketen. 
 
Dorna kwamm Kickers up. Man wull unbedingt winnen. In de 73. Menüte flog de Ball quer 
vör dat Pesemer Tor. Man keeneen skoot de Ball in `t Nett. Pesem mook dat twee Menüten 
later beter. Diener kunn de Ball neet an Carstens vörbi brengen, man de Ball kwamm van 
Carsten in Middend vör dat Tor. Dor stunn Vossbrink un bruukte de  blot noch Intoenicken. – 
un dat stunn 2:1 för Pesem. 
De Emder Fans wassen wütend un repen luudstark: „Waakt ennelk up- un ji mutten 
kämpfen“. Man dat nützte all nix mehr. An Enn van dat Spöl versöchte dat Carlos Santos da 
Luz dat noch maal, man ´n Pesemer Spöler hull sien Foet drup, un Santoz da Luz muss 
verletzt van d` Platz. Kört dorna fleite de Schiri dat Spöl of.  
 
Kickers spölte weer maal goed, deit aber dat Tor neet treffen. Wat spietelk, dat dat Spöl 
verloren wurr. Pesem graleer ik van disse Stee ut. Se is upstünns, ofwall bestimmt neet beter 
as Kickers Emden, de beste oostfreeske Mannskupp in de Landesliga Weser-Eems. 
In de Fanforum geiht dat upstünns hoog her. Eenige proten al van d` Ofstieg. 
So schrifft Kickersfan manfromthenorth, na egen Utsaag BSV-Experte - mit over 3000 
Indragen in `t Fanforum - dor unner annern:  
„1:2 der Endstand dieses langweiligen, emotionslosen Freundschaftskicks (sieht man mal von 
einigen Nicklichkeiten in der Schlussphase ab).  
Pewsum (das schwächste siegreiche Gastteam, das ich hier in dieser Saison  
gesehen habe) fand bis zur Führung eigentlich überhaupt nicht statt. 



Nicht lernfähig - nicht lernbereit ??? Oder einfach nur platt ??? 
Man kann ja nicht immer alles auf die jugendliche Unbedarftheit schieben. 
Mir fehlte die Bindung zwischen den Mannschaftsteilen völlig. Vieles blieb (wie auch in den 
letzten Heimspielen) dem Zufall überlassen.“  
 
He hett ja neet heel unrecht. Man ik bün fast dorvan overtügt, dat de Spölereei van Kickers 
weer beter word un dat Kickers mit de Ofstieg nix toe doen hett. 
Mörgen kann de jung Kickersmannskupp in Leer tegen Germania, weer also ´n Derby,  al 
bewiesen, wat se kann. Ik drück hör beid Dumen. 
 
So, nu - as alltied - noch ´n heel kört Foetballwitz: 
Stefan verseggt bi Susanne heel un dall. He mummelt heel zerknirscht: „Komisch, up de 
Foetballplatz bün in immer in Hoogform.“ „Goed“, seggt se, „dann versöken wi dat mörgen 
maal dor.“ 
 
Leev Toehörers van Radio Oostfreesland, 
dat was dat weer maal för disse Week. 
Ik hoop, Joe hett dat Plattdüütsk gefallen, denn mien Motto heet ja alltied,  
plattdüütsk dürt - nettso as Kickers Emden – neet unnergahn. 
Bit anner Maal   
Joe  
Erich Bolinius  
ut Emden-Petjem (Petkum). 
 
 


